
        Аймгийн хэмжээнд төрийн захиргааны болон төрийн үйлчилгээний 95 

байгууллага, орон нутгийн өмчит 11 байгууллага, төрийн тусгай чиг үүргийн 9 

байгууллагад нийт 6173 албан хаагч ажиллаж  байгаа бөгөөд төрийн захиргааны 

болон төрийн үйлчилгээний 95 байгууллагад 5007 төрийн албан хаагч төрийн чиг 

үүргийг  хүргэж байна. 

         Төрийн захиргааны болон төрийн үйлчилгээний 95 байгууллагад 5007 төрийн 

албан хаагчийг албан тушаалын ангиллаар нь ангилбал төрийн захиргааны албанд 

449 төрийн албан хаагч, төрийн тусгай албанд 79, төрийн улстөр албанд 122, төрийн 

үйлчилгээний албанд 4357  албан хаагч тус тус ажиллаж байна. Нийт төрийн албан 

хаагчдыг хүйсийн байдлаар авч үзвэл 74.3 хувь нь эмэгтэй, 25.7 хувь нь эрэгтэй байна.         

Аймаг дахь  Төрийн албаны зөвлөлийн Салбар зөвлөлийн хуралдааныг  16 

удаа зохион байгуулан 2023 оны салбар зөвлөлийн тайлан, 2024 оны үйл  

ажиллагааны төлөвлөгөө батлах тухай, Төрийн захиргааны албан тушаалын зэрэг  дэв 

олгуулах тухай, Ерөнхий болон тусгай шалгалт зохион байгуулах салбар комисс 

байгуулах тухай, Төрийн албаны удирдах болон гүйцэтгэх  албан тушаалын тусгай 

шалгалтуудын нэгдсэн дүн, Төрийн албаны  Ерөнхий  шалгалтуудын нэгдсэн дүн, 

Төрийн албаны тусгай шалгалтад тэнцсэн иргэдийг Нэр дэвшүүлэх тухай зэрэг 40 

асуудлыг хэлэлцэн шийдвэрлэсэн ба хуралдааны шийдвэртэй холбоотой Салбар 

зөвлөлийн 96 тогтоолыг холбогдох байгууллага, албан тушаалтанд хүргүүлэн 

хэрэгжилтийг зохион байгуулж ажиллалаа.  

       Тайланд хугацаанд  төрийн захиргааны албан тушаалын зэрэг дэв олгуулах 

асуудлаарх нутгийн захиргааны байгууллагуудын эрх бүхий албан тушаалтны санал, 

танилцуулгыг төрийн захиргааны 25 байгууллагаас хүлээн авч судлан аймаг дахь 

Төрийн албаны зөвлөлийн Салбар зөвлөлийн хуралдаанаар 6 удаа хэлэлцүүлж, 

аймгийн Засаг даргын  захирамжаар төрийн албан хаагчийн албан тушаалын 

тодорхойлолт болон гүйцэтгэлийн төлөвлөгөөнд хүлээсэн үүргээ “Хангалттай сайн” 

биелүүлсэн нийт ахлах түшмэл 12,  дэс түшмэл 75, туслах түшмэл 39 бүгд 126 төрийн 



жинхэнэ албан хаагчдад  төрийн захиргааны албан тушаалын зэрэг дэв олгох болон 

ахиулах ажлыг зохион байгуулсан.               

     Төрийн албан хаагчийн ёс зүйн тухай хуулийн 10 дугаар зүйлийн 10.1, 13 дугаар 

зүйлийн 13.1, 13.2-т заасны дагуу  “Ёс зүйн дэд хороо ” байгуулах зөвлөмжийг өгч 

арга зүйн удирдлагаар ханган   55 төрийн байгууллагад “Ёс зүйн дэд хороо” шинэчлэн 

байгуулан  ажиллаж байна. 

    2024 онд  төрийн албаны удирдах болон гүйцэтгэх албан тушаалын тусгай  

шалгалт зохион байгуулах хүсэлтийг 43 байгууллагын /давхардсан тоогоор/ 79 сул 

албан тушаалын захиалгыг  хүлээн авч, холбогдох хууль, эрх зүйт нийцэж байгаад 

үнэлгээ хийн, төрийн өөр байгууллага, нэгж хооронд шилжин ажиллах зарыг нийтэд 

мэдээлсэнээс төрийн холбогдох бусад байгууллагад ажиллаж байгаа 10 төрийн 

жинхэнэ албан хаагчдыг шилжүүлэн томилсон.  

      Шилжүүлэх зараар нөхөгдөөгүй 70  сул орон тооны захиалгыг  Төрийн албаны 

зөвлөлд 13 удаа хүргүүлсэн бөгөөд туслах түшмэлийн -2, дэс түшмэлийн 10, ахлах 

түшмэлийн -4 удаа, төрийн үйлчилгээний төсвийн шууд захирагч-3 нийт 19 удаа 

Салбар зөвлөлийн тогтоолоор байгуулагдсан комисс тусгай шалгалтыг  зохион 

байгуулахад 43 буюу  61.4 хувь  нөхөгдсөн бөгөөд  Төрийн албаны салбар зөвлөлөөс  

тэнцсэн 43  оролцогчыг  нэр дэвшүүлэн тухайн байгууллагуудад  томилсон бөгөөд 

тогтоолын хэрэгжилтэнд хяналт тавин ажилласан.   Эдгээр тусгай шалгалтаар тэнцсэн 

иргэдийн 21 нь  төрийн жинхэнэ  албаны нөөцөд бүртгэлтэй иргэд байна.   

     Хотын захирагчийн албаны Инженерийн байгууламж, шугам сүжээний 

асуудал хариуцсан мэргэжилтэн, Төсөвчин,  Эрүүл мэндийн газрын Нийтийн биеийн 

тамир, чийрэгжүүлэлт, осол гэмтлын тандалт хариуцсан мэргэжилтэн, Эх барих 

эмэгтэйчүүд, нөхөн үржихүйн тусламж үйлчилгээ хариуцсан мэргэжилтэн, Яаралтай, 

гамшгийг үеийн тусламж үйлчилгээ, оношилгоо эмчилгээний технологи хариуцсан 

мэргэжилтэн, Бэлгийн замаар дамжих халдвар, хүний дархлал хомсдлын вирусын 

өвчний тандалт сэргийлэлт хариуцсан мэргэжилтэн Амьсгалын зам, сүрьеэгийн 

халдварт өвчний тандалт, сэргийлэлт хариуцсан мэргэжилтэн, Хоол  тэжээл, хүнсний 

аюулгүй байдал, амны хөндийн эрүүл ахуй хариуцсан мэргэжилтэн, Боловсрол 

шинжлэх ухааны газрын Дизайн техник, дүрслэх урлаг судлал хариуцсан мэргэжилтэн, 

Математик, мэдээллийн технологийн боловсрол хариуцсан ахлах арга зүйч Биеийн 

тамир судлагдахуун хариуцсан мэргэжилтэн, Соёл, урлагийн газрын Соёл, гэгээрлийн 



асуудал хариуцсан мэргэжилтэн, Мал эмнэлгийн газрын Жаргалант сумын Мал 

эмнэлгийн тасгийн Тархвар зүйчийн сул орон тоог тухайн жил 2-3 удаа нийтэд 

зарласан бөгөөд оролцогч материалаа илгээгүй тул тухайн албан тушаалууд 

нөхөгдөөгүй байна. 

             2024 оны жилийн эцсийн байдлаар  7 байгууллагын 19 сул орон тоо  байна. 

Үүнээс тухайн албан тушаалын  атт боловсруулаагүй, өөрчлөлт хийгдээгүй-2 /ХХҮГ/, 

тусгай шалгалт тухайн онд 2-3 удаа зарласан боловч иргэд бүртгүүлээгүй-13 /ХЗА, 

ЭМГ, БГ, МЭГ/ цалингийн сан батлагдаагүй-2 /Жаргалант ЗДТГ/, тухайн байгууллагын 

бүтэц өөрчлөгдөж тухайн албан тушаал хасагдахаар төсөлд байгаа тул хүлээгдэж 

байгаа-1 /ГХБХБГ/  сул орон тоо байна. 

        Мөн төрийн захиргааны албан тушаалын  18 эзгүй  орон тоо байгаа бөгөөд  

тухайн төрийн албан тушаалын чиг үүрэгт нь хамгийн ойр хамааралтай албан 

тушаалтан болон төрийн албаны нөөцөд бүртгэгдсэн иргэнийг сонгон авч түр орлон 

гүйцэтгүүлж байна. 

        2024 оны эцсийн  байдлаар нийт 27 түр чөлөөлөгдсөн нөөц бүртгэлтэй байна. 

Үүнээс Цэргийн алба хаагчийн эрх зүйн байдлын тухай хуульд заасны дагуу цэргийн 

тэтгэвэр тогтоолгож төрийн жинхэнэ албан тушаалаас чөлөөлөгдсөн иргэний нөөц-3, 

Төрийн албаны тухай хуулийн 46.1.1 –д заасны дагуу 11 /эрүүл мэнд/, 46.1.2-д заасны 

дагуу 10/ 6 дээш сар сурах/, байгууллага нь татан буугдсан -3  иргэн  бүртгэлтэй байна.  

   2024 онд ерөнхий шалгалт 4 удаа зохион байгуулахад 421 иргэн шалгалтад 

оролцохоор бүртгүүлсэнээс 344 иргэн буюу 81.7 хувь нь  шалгалтад оролцон 134 иргэн 

буюу 38.9  хувь нь тэнцэж, төрийн жинхэнэ албаны нөөцөд бүртгэгдсэн. Шалгалт өгч 

байгаа иргэд Ерөнхий мэдлэгийн шалгалтад 2024 оны 1 улиралд 40.7 хувь нь тэнцэж 

байсан бол 2 дугаар улиралд 59.2 хувь, 3 дугаар улиралд 45.48 хувь, 4 улиралд 52.7 

хувь,  монгол хэл бичгийн шалгалтад 2024 оны 1 улиралд 38.3  хувь нь тэнцэж байсан 

бол 2 дугаар улиралд 53.9 хувь, 3 дугаар улиралд 43.28  хувь, 4 улиралд 49.6 хувь,  

дүн шинжилгээ хийх чадварын шалгалт 2024 оны 1 улиралд 16.0  хувь нь тэнцэж 

байсан бол 2 дугаар улиралд 50.0 хувь, 3 дугаар улиралд 38.28 ,   4 улиралд 48.33 

хувь хувь нь тус тус тэнцсэн байна. 

         Аймгийн Засаг даргын Тамгын газрын улсын байцаагч нар, Биеийн тамир 

спротын газрын дарга, соёл урлагийн чиглэлийн төрийн үйлчилгээний байгууллагын 

төсвийн шууд захирагч, Хүнс хөдөө аж ахуйн газрын дарга, улсын байцаагч нар нийт 



17 албан хаагчийн албан тушаалын тодорхойлолтод өөрчлөлт оруулахтай холбоотой 

тухайн төрийн байгууллагын чиг үүргийн шинжилгээ хийх ажлыг Төрийн албаны 

зөвлөлөөс баталсан заавар, аргачлалын хүрээнд зохион байгуулах чиглэлээр  арга 

зүйн зөвлөгөө өгч, боловсруулан Орхон аймаг дахь Салбар зөвлөлийн хурлаар 

хэлэлцүүлэн Төрийн албаны зөвлөлд хүргүүлж батлах зөвшөөрөл авч тухайн төсвийн 

шууд захирагч нар албан тушаалын тодорхойлолтуудыг батлан мөрдөж байна.. 

          Аймгийн Засаг даргын Тамгын газар, аймгийн Газрын харилцаа барилга хот 

байгуулалтын газар, Баян-Өндөр сумын ЗДТГ, Соёл урлагийн газар, Хотын 

Захирагчийн алба, Эрүүл мэндийн газар, Боловсрол, шинжлэх ухааны газар, 

Жаргалант сум ЗДТГ,  Нийгмийн даатгалын газар, Орон нутгийн өмчийн газар, 

Хөдөлмөр халамж үйлчилгээний газар, Стандарт, хэмжил зүйн хэлтэс, Татварын газар 

нийт 12 төрийн захиргааны байгууллагын 25  төрийн албан хаагч тангараг өргөх  

арга хэмжээг зохион байгуулагдлаа. 


